ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	1․ Արդարադատության նախարարություն
	05.12.2022թ.

	
	N /10.2/54082-2022

	1. «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը:
Հիմք ընդունելով նշված իրավակարգավորումը, ինչպես նաև հաշվի առնելով, որ Նախագծով փաստացի նախատեսվում է Կառավարության 2017 թվականի մայիսի 4-ի թիվ 526-Ն որոշման մեջ կատարել մեկ փոփոխություն և մեկ լրացում՝ առաջարկում եմ Նախագծի վերնագիրը շարադրել հետևյալ խմբագրությամբ՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»:
	Ընդունվել է: 

	2. Հաշվի առնելով, որ Կառավարության 2017 թվականի մայիսի 4-ի թիվ 526-Ն որոշման Հավելված N 1-ի 33-րդ կետում արդեն իսկ նշվում է «Պայմանագրով (նախագծով) սահմանվում է նաև, որ (…)» ձևակերպումը՝ գտնում եմ, որ Նախագծի 2-րդ կետով լրացվող 19-րդ ենթակետի «ա» և «բ» պարբերություններում ավելորդ է օգտագործել «կնքվելիք» բառը, քանի որ միայն «պայմանագրով» բառը նշելով 33-րդ հոդվածի կոնտեքստում հասկանալի է դառնում, որ խոսքը կնքվելիք պայմանագրի (նախագծի) մասին է: Միևնույն ժամանակ, Նախագծի 2-րդ կետով լրացվող 19-րդ ենթակետի «բ» պարբերության մեջ նշվում է «կնքվելիք պայմանագրի նախագծով նախատեսվում է» ձևակերպումը, այնինչ ինչպես արդեն նշվել է, Կառավարության 2017 թվականի մայիսի 4-ի թիվ 526-Ն որոշման Հավելված N 1-ի 33-րդ կետում արդեն իսկ նշվում է «Պայմանագրով (նախագծով) սահմանվում է նաև, որ (…)» ձևակերպումը, այսինքն՝ քննարկվող պարբերության մեջ տեղ գտած ձևակերպումը համադրելով Կառավարության 2017 թվականի մայիսի 4-ի թիվ 526-Ն որոշման Հավելված N 1-ի 33-րդ կետի հետ՝ ստացվում է հետևյալ միտքը՝ «Նախագծով սահմանվում է նաև, որ պատվիրատուն կնքվելիք պայմանագրի նախագծով նախատեսում (…)»: Հետևաբար, ավելորդ կրկնություններից խուսափելու և իրավակարգավորման ճիշտ շարահյուսությունն ապահովելու համար առաջարկում եմ Նախագծի 2-րդ կետով լրացվող 19-րդ ենթակետի «բ» պարբերությունից հանել նաև «կնքվելիք պայմանագրի նախագծով նախատեսում և» բառերը:
	Ընդունվել է:

	2. Տարածքային կառավարման և
ենթակառուցվածքների նախարարություն
	05.12.2022թ.

	
	N ԳՍ/30.1/33014-2022

	1.        «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի:
	Ընդունվել է ի գիտություն:

	3. Քաղաքաշինության կոմիտե
	05.12.2022թ.

	
	N 01/14.1/13631-2022

	«Հայաստանի Հանրապետության կառավարության 2017 թվականի մայիսի 4-ի 526-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն առարկություններ չունի:
Միաժամանակ առաջարկվում է Նախագծի 1-ին կետի 2-րդ ենթակետի բ) պարբերության բովանդակությունը համապատասխանեցնել ՀՀ քաղաքաշինության կոմիտեի  2022 թվականի դեկտեմբերի 2-ի  N01/14/13595-2022 գրությամբ                     ՀՀ ֆինանսների նախարարություն ներկայացված առաջարկին (կցվում է):
ՀՀ վարչապետի աշխատակազմի ղեկավարի տեղակալի մոտ 2022 թվականի նոյեմբերի 30-ին ժամը 9:30-ին կայացած` շինարարական հրապարակներում առկա իրավիճակի, աշխատանքի անվտանգության, սանիտարահիգիենիկ, տեխնիկական անվտանգության, մթնոլորտային օդի և շրջակա միջավայրի աղտոտման խնդիրները համակարգային կարգավորելու վերաբերյալ քննարկման արդյունքերի վերաբերյալ առաջարկվում է.
· ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 33-րդ կետը լրացնել նոր 19-րդ ենթակետով, հետևյալ խմբագրությամբ. <19) շինարարական ծրագրերի գնման դեպքում՝
ա. Կապալառուն կնքվելիք պայմանագրով նախատեսված աշխատանքները կատարում է, իսկ տեխնիկական հսկողություն իրականացնող ընկերությունն այդ աշխատանքների համապատասխանությունը հսկում է քաղաքաշինական նորմատիվատեխնիկական  և հաստատված նախագծանախահաշվային փաստաթղթերի համապատասխան.
բ. Պատվիրատուն կնքվելիք պայմանագրի նախագծով նախատեսում և շինարարական աշխատանքներ և տեխնիկական հսկողություն իրականացնող  ընկերությունների նկատմամբ կիրառում է պատասխանատվության միջոցներ՝ աշխատանքների կատարման ողջ ընթացքում քաղաքաշինական նորմատիվատեխնիկական  և հաստատված նախագծանախահաշվային փաստաթղթերով սահմանված  պահանջների, այդ թվում շինարարական հրապարակի պատշաճ կազմակերպման, կահավորման և անվտանգության տեխնիկայի կանոնների չպահպանման յուրաքանչյուր արձանագրված  դեպքի համար: Ընդ որում՝ դեպքերը և դրանց ի հայտ գալու պարագայում կիրառվելիք պատասխանատվության միջոցները սահմանվում են սպառիչ և առանց երկակի մեկնաբանության հնարավորության: >:
	Ընդունվել է մասամբ: 
Խմբագրվել է հաշվի առնելով ՀՀ արդարադատության նախարարության առաջարկը:

	4. Բնապահպանության և ընդերքի տեսչական մարմին
	05.12.2022թ.

	
	N 01/007/4/5450-2022

	1. Ի պատասխան Հայաստանի Հանրապետության վարչապետի աշխատակազմի 2022 թվականի դեկտեմբերի 2-ի թիվ 02/16.4/39966-2022 գրության՝ հայտնում եմ, որ «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ կատարելու մասին» ՀՀ կառավարության որոշման նախագիծի վերաբերյալ Բնապահպանության և ընդերքի տեսչական մարմինը  դիտողություններ և առաջարկություններ չունի:
	Ընդունվել է ի գիտություն:

	5. Առողջապահական և աշխատանքի տեսչական մարմին
	05.12.2022թ.

	
	N 06/21483-2022

	1. Հայտնում եմ, որ ՀՀ առողջապահական և աշխատանքի տեսչական մարմնի կողմից ուսումնասիրվել է «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան։
	Ընդունվել է ի գիտություն:

	6. Քաղաքաշինության, տեխնիկական և հրդեհային անվտանգության տեսչական մարմին
	06.12.2022թ.

	
	ՔՏՄ/06․1․2/20530-22

	Ի կատարումն Ձեր՝ 02․12․2022 թվականի թիվ 02/16.4/39966-2022 գրության՝ հայտնում եմ, որ ՀՀ քաղաքաշինության, տեխնիկական և հրդեհային անվտանգության տեսչական մարմինը «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունի։

